
Schloof minge Klein
Schloof minge Klein
Un maach ding Aure zo
Denn ich ben do

Wenn du do liss
Su friedlich schlöfs
Weiss du janz jenau
Du bes nit allein
Dröm schlof minge Klein

Häs du mich hück och op trapp jebraat
Mich widder ens ignoriert
Met dinger neue Jack en de Sod jelaat
Un vür alle Lück blamiert

Du kanns maache wat de wills
Du kriss mich nit klein
Schloof jetz en - schloof minge Klein

Wenn du do liss
Su friedlich schlöfs
Weiss du janz jenau
Du bes nit allein
Dröm schlof minge Klein

Manchmol brengs de mich
zur Verzweiflung
Op ich fröher och esu wor
Doch do fählt mir die Erinnerung
Dat es doch all bal nit mih wohr

Ming Nerve lijjen blank
Doch ich krijje mich widder en
Ich kann ohne dich – ohne dich nit sin

Schloof minge Klein
Un maach ding Aure zo
Du bes nit allein
Schloof minge Klein


